
prentsa-oharra

15,2 kilometro luze den ibilbidea egingo dute       

Estibaliz Igoera klasikoaren XXXIX. edizioko kamiseta ofiziala aurkeztu da   

• Proba Armentiatik abiatuko da, apirilaren 19an, 10:00etan, eta antzinako vasco-nafarraren bide berde naturaletik igaroko da, Estibalizko Andre Mariaren santutegi erromanikoan amaitzeko                  

Vitoria-Gasteiz, 2026ko martxoak 25.- Joan den otsailaren 23an ireki zen Estibalizko Igoeran izena emateko epea, Manuel Iradier Txangolari Elkarteak Vital Fundazioarekin batera antolatzen duen proba. 900 dortsal baino gehiago erreserbatu dira dagoeneko, eta probarako dauden 1.000 plazak Aste Santua baino lehen agortuko direla uste da.

Proba herrikoi hori 18 urtetik gorako guztientzat dago zabalik, atletismoan federatuta egon ala ez. Antolatzaileek probaren arabar izaera azpimarratu dute – % 90 Lurralde Historikoan bizi dira –, baita emakumeen parte-hartzearen hazkundea ere, urtetik urtera presentzia handiagoa baitu; aurtengo edizioan, % 33ra iritsiko da, aurreko urteetako zifra gaindituta. 

Ohi bezala, edizio bakoitzerako kamiseta bat diseinatzen da, proba herrikoiaren oroigarri izan dadin. Gaur eman zaio kamiseta ofiziala Vital Fundazioari, Arantxa Ibañez de Opacua zuzendariak ordezkatuta, eta, aldi berean, Manuel Iradier Txangolari Elkarteak “Vital Fundazioak, babesle nagusi den aldetik, herri lasterketa honi eman dion etengabeko laguntza” aitortu nahi du. 

Apirilaren 10ean hasiko dira izena eman duten pertsonei probaren dortsala eta kamiseta ofiziala ematen.

Probaren sailkapenaren jarraipena www.manueliradier.com helbidean egiteko aukera izango da.    

Lehiaketa behar bezala garatu dadin, 50 boluntario baino gehiagoren laguntza du Manuel Iradier Txangolari Elkarteak. 

